
Buku Kepemimpinan Tun Abdul Razak 1969-1976 adalah diubah suai 
daripada tesis ijazah sarjana yang bertajuk ‘’Penilaian Kepemimpinan 
Pentadbiran Tun Abdul Razak 1969-1970 Terhadap Pemulihan 
Keamanan Negara’’ dengan tujuan menjadikan ia sebuah buku ilmiah 
bidang Sejarah Malaysia. Penulisan ini adalah bertujuan untuk melihat 
sejauh mana pelaksanaan dan keberkesanan kepemimpinan Tun Abdul 
Razak atau lebih dikenali dengan nama singkatannya iaitu Razak dalam 
menangani isu dalam negara terutama selepas berlakunya rusuhan kaum 
yang tercetus pada 13 Mei 1969. Penulis melakukan kajian ke atas sumber 
akademik dan ilmiah seperti dokumen berkaitan Tun Abdul Razak 
daripada Arkib Negara Malaysia, mengadakan lawatan dan penelitian di 
Galeri Tun Abdul Razak di Sri Perdana, menganalisis ucapan Tun Abdul 
Razak dan melakukan temu ramah dengan Tan Sri Abu Zahar bin Dato’ 
Nika Ujang, mantan Yang Dipertua Dewan Negara bagi mendapatkan 
maklumat yang lebih terperinci berkaitan kajian dan penulisan. Selain 
itu, penulis melakukan kajian ke atas buku dan bahan ilmiah lain di 
peringkat perpustakaan.

Selepas berlakunya peristiwa rusuhan kaum 13 Mei 1969, adalah menjadi 
tanggungjawab Razak untuk memulihkan hubungan antara kaum, 
memperbaiki struktur ekonomi orang Melayu agar sektor pekerjaan 
tidak mencerminkan status dan kedudukan kaum atau dengan kata 
lain pengenalan kaum berasaskan sektor pekerjaan. Razak berusaha 
memperbaiki jurang ekonomi antara kaum adalah bertujuan untuk 
menghapuskan pengenalan sektor pekerjaan mengikut kaum kesan 
daripada dasar pecah dan perintah yang diperkenalkan dan diamalkan 
oleh penjajah British di negara ini. Dasar ekonomi dualisme yang 
dilaksanakan menjurus kepada pengkhususan kaum Melayu bekerja 
di sektor tradisional yang hanya tertumpu kepada kegiatan pertanian 
di kawasan luar bandar yang diusahakan secara sara diri dan tidak 
berdaya saing. Manakala kaum Cina dan India dibawa ke negara ini bagi 
memenuhi permintaan dan keperluan tenaga buruh British di sektor 

Prakata

